Kopja Informali ta' Sentenza

QORTI TAL-MAGISTRATI (MALTA)

BHALA QORTI TA' GUDIKATURA KRIMINALI
MAGISTRAT
AARON BUGEJA

Seduta tat-28 ta' Novembru, 2014

Numru. 711/2014

I1-Pulizija
(Spettur Robert Vella)
\£

Sandra Mercieca

I1-Qorti:

Wara li rat l-imputatazzjonijiet datati 4 t' Awissu, 2014 migjuba fil-konfront ta’ Sandra
Mercieca, detentric¢i tal-karta tal-identita’ numru 519876M fejn giet mixlija talli nhar it-3
t'April 2014 u fix-xhur ta’ qabel, f'dawn il-gzejjer, b’diversi atti maghmulin minnhom ukoll
jekk fi zmien differenti u li jiksru l-istess disposizzjoni tal-ligi, u li gew maghmula
b’rizoluzzjoni wahda, ikkommettiet serq ta” flus kontanti f'ammont li je¢cedi l-valur ta’
€232.94 liema serq huwa aggravat bil-persuna u bil-valur (li ma jagbizx 1-€2329.37) ghad-
detriment ta’ Antoinette Shah, Daniela Calleja Bitar, Francesca Scerri u Jennifer Azzopardi

u/jew persuni ohra u dan bi ksur tal-Artikoli 18, 261(c)(d), 267, 268, u 280 tal-Kapitolu 9 tal-
Ligijiet ta” Malta.

Rat li matul is-seduta tat-3 ta’ Novembru 2014 I-Uffi¢jal Prosekutur ikkonferma I-
imputazzjonijiet bil-gurament tieghu u matul il-kors tal-ezami tal-imputata skont I-Artikoli
392 u 370(4) tal-Kodici Kriminali l-istess imputata wiegbet li ma kellhiex oggezzjoni li 1-kaz

jigi trattat bi procedura sommarja;

Rat il-kunsens tal-Avukat Generali a fol 4 li permezz tieghu iddikjara li kien qieghed jaghti 1-

kunsens tieghu sabiex dan il-kaz jigi trattat bi procedura sommarja;

Rat li matul l-istess ezami tal-imputata ai termini tal-Artikolu 392(1) tal-Kodic¢i Kriminali, 1-
imputata, debitament assistita mill-dott. Marion Camilleri tenniet li hija hatja tal-

imputazzjonijiet migjuba kontriha.

II-Qorti wissiet lill-imputata bl-aktar mod solenni rigward il-konsegwenzi tal-ammissjoni
taghha u wara li taghtha ftit taz-Zmien sabiex anke jikkonsulta mal-Avukat Difensur u
tiddeciedi jekk hix sejra terga lura minnha, l-imputata wiegbet 1i hija hatja tal-imputazzjoni

migjuba kontriha;

II-Qorti fid-dawl tal-ammissjoni inkondizzjonata tal-imputata ma ghandhiex alternattiva

ghajr hlief li ssibha hatja tal-imputazzjoni migjuba kontriha;

Rat id-dokumenti ezebiti u l-atti processwali kollha, inkluz il-fedina penali tal-imputata;

II-Qorti matul is-seduta tat-3 ta” Novembru 2014 semghet sommarjament lill-vitmi f'dan il-
kaz jiddikjaraw li huma kienu réevew minghand l-imputata l-ammonti ta” flus kollha

derubati minnha.

Semghet lill-partijiet jittrattaw dwar il-piena u senjatament :

Lill-Uffi¢jal Prosekutur li tenna li l-imputata rrikonoxxiet li kienet zbaljat sa mill-bidu nett
kif kien ukoll jidher mill-istqarrija taghha u minn Dok RV2. Inoltre kien jirrizulta li 1-fedina
penali taghha kienet netta. Inoltre l-imputata kienet irritornat lura r-refurtiva fi Zzmien erbat
ijiem u kienet ukoll skuzat ruhha mad-derubati. II-Prosekuzzjoni invitat lill-Qorti

tikkonsidra I-piena ta’ liberazzjoni kondizzjonata tenut kont ta¢-cirkostanzi tal-kaz.

II-Qorti semghet ukoll I-argumenti tad-difiza fis-sens illi :

(a) l-imputata diga halset bizzejjed ghal eghmilha meta hija issa spi¢¢at imkeccija minn
fuq ix-xoghol minhabba dak li ghamlet;

(b) 1i diga hadet hsieb l-aspett retributtiv in kwantu irritornat lura l-ammonti misruqa
lid-derubati;

(c) tagbel mas-suggeriment maghmul mill-Uffi¢jal Prosekutur relattivament ghall-piena
li din il-Qorti tista tikkonsidra f'dan il-kaz in kwantu piena karcerarja mhix idoneja.

Rat ukoll l-ordni taghha sabiex id-Direttur tas-Servizzi tal-Probation u Parole jipprepara
relazzjoni fl-isfond tal-Artikolu 11 tal-Kapitolu 446 tal-Ligijiet ta” Malta. U semghet lil

Donnalise Livori, Uffi¢jal tal-Probation tipprezenta r-rapport verbali taghha bil-gurament.

Ikkunsidrat : -

In vista tal-ammissjoni imtennija tal-imputata ghall-imputazzjoni migjuba kontra taghha kif
specifikati aktar ‘il fug, hija ma ghandhiex alternattiva ghajr 1i ssib lil imputata hatja tal-

imputazzjoni migjuba kontriha.

[I-Qorti tifhem li I-imputata irrizerciet lura lid-derubati l-ammonti misruqa f'qasir zmien. U
dan huwa fattur pozittiv. Pero l-istess Qorti ma tistax tinjora l-fatt li l-imputata tradiet il-
fidugja ta” dawk li kienu jtuha x-xoghol li minnu kienet tista tagla 1-hobza ta” kuljum taghha.
Bl-azzjoni taghha hija nisslet iz-zerriegha tal-biza f'dawk in-nies li gew derubati li minn issa
l-quddiem sejrin jibqghu immarkati b’din l-esperjenza li l-imputata ghaddiethom minnha.
B’hekk ma tistax tilga’ t-talba tal-partijiet ghal liberazzjoni kondizzjonata f'dan il-kaz. Mill-
banda l-ohra meta 1-Qorti hadet in konsiderazzjoni l-fedina penali netta tal-imputata, 1-
ammissjoni birkija taghha, il-koperazzjoni taghha mal-Pulizija u mad-derubati, nonche I-
espressjoni t' dispjecir ghal dak li ghamlet, il-Qorti tqis verament li f'dan il-kaz piena
karcerarja ma tkunx dik idoneja.

Din il-Qorti tqis li fic-¢irkostanzi ta” dan il-kaz l-imputata ghandha tpatti ghal eghmilha billi
trodd lura xi haga lis-so¢jeta’ li hija offendiet bir-reati kommessi minnha billi tirrendi ruhha
so¢jalment utli u taghmel ghadd ta” sieghat ta” xoghol lil min hu fil-bZonn minghajr ma
tithallas tieghu.

Ghaldagstant

il-Qorti wara li rat I-Artikoli 18, 261(c)(d), 267, 268(a), 279(b) u 280(1) tal-Kodici Kriminali, kif
ukoll I-Artikoli 2, 7, 11 sa’ 14 u 24 tal-Kapitolu 446 tal-Ligijiet ta” Malta, minflok taghti piena
ta’ prigunerija kontra Sandra Mercieca qeghda tqieghed lill-hatja taht ordni ta’ servizz fil-
komunita bil-kundizzjoni li taghmel xoghol bla hlas ghal tletin (30) siegha f'dak il-post u
b’dawk l-arrangamenti 1li jsiru mid-Direttur tas-Servizzi tal-Probation u Parole u bil-
kondizzjonijiet kollha l-ohra imsemmija fid-digriet hawn anness. Il-hati qieghed jiddikjara li

jagbel ma tali ordni.

A tenur tal-Artikolu 11(4) tal-Kapitolu 446 tal-Ligijiet ta” Malta, il-Qorti tiddikjara wkoll li
gabel ma emanat tali ordni, hija kienet fissret lill-hatja bi kliem car u li jinftiehem, 1-effetti tal-
ordni ta’ servizz fil-komunita kif ukoll tal-kondizzjonijiet kollha elenkati fid-digriet anness
ma’ din is-sentenza u li f'’kaz li tonqos milli tikkonforma ruhha ma” dawk l-ordnijiet u dawk
il-kondizzjonijiet u/jew f'kaz li taghmel reat iehor hija, tista jinghata sentenza ghar-reati li
taghhom jinstab hati b’din is-sentenza, nonche l-konsegwenzi li jistghu jigu sofferti f'kaz ta’

nuqqas t'adezjoni mat-termini tal-ordni hawn fuq imsemmi.

Ai termini tal-Artikolu 11(5) tal-Kapitolu 446 tal-Ligijiet ta” Malta, il-Qorti tordna li kopja ta’
din is-sentenza u tal-ordni ta’ servizz fil-komunita bid-digriet ta” llum stess ghandhom jigu
trasmessi minnufih lid-Direttur tas-Servizzi ta” Probation u Parole, lill-Ufficjal tal-Probation
assenjat lill-hatja kif ukoll lill-awtoritajiet responsabbli mis-sorveljanza tat-twettieq ta’ 1-

ordni hawn fuq imsemmi.

Moghtija illum it-28 ta’ Novembru 2014 fil-Qrati tal-Gustizzja, Valletta.

